
 “Il-paċenzja ta’ Alla”

TALB TAL-FIDILI
Ċelebrant

Ħuti għeżież, Alla hu mimli paċenzja u tjubija, idum ma jagħdab u kollu mogħdrija. Hu jaħfrilna u jħobbna, u jisma’ t-talb ta’ dawk li jafdaw fih

Intenzjonijiet
1. Biex is-saċerdoti juru ħniena kbira meta jamministraw is-sagramernt tal-maħfra. Nitolbu...

2. Biex fil-ħajja mgħaġġla tal-lum is-soċjetà tkun mimlija paċenzja mal-membri dgħajfin tagħha u taqdihom fl-imħabba. Nitolbu...

3. Biex il-ġenituri jgħożżu d-don tal-paċenzja u jagħrfu jistennew il-frott tal-ħidma edukattiva tagħhom f’uliedhom billi jagħtuhom eżempju tajjeb. Nitolbu...

4. Biex aħna nħossuna ħmira fil-bini tas-Saltna ta’ Alla, li tikber bil-mod anke qalb il-ħażen. Nitolbu...

Ċelebrant

Missier ħanin, żommna dejjem bil-qawwa tal-paċenzja ta’ mħabbtek. Agħmel li l-Kelma tiegħek tagħmel frott fina, ħalli nsiru żerriegħa u ħmira fil-Knisja tiegħek, ħalli nimtlew bit-tama u naraw tikber umanità ġdida, fl-istennija tal-Mulej sa ma jiġi fil-glorja. Bi Kristu Sidna.

